
ᓇᖕᒥᓂᖃᕐᓂᕐᒧᑦ ᐊᐅᓚᑦᑎᓂᕐᒧᑦ ᐃᓕᓐᓂᐊᕐᓂᕐᒧᑦ ᐃᓕᓐᓂᐊᖅᑎᓄᑦ ᐃᑲᔫᓯᐊᖅ 

ᐃᑲᔫᓯᐊᖑᔪᓐᓇᖅᑑᑉ ᐅᓄᕐᓂᖓ: $5,000 
ᐃᓱᓕᕝᕕᒃᓴᖃᖅᑐᖅ ᐱᓇᔪᒍᒪᔪᓄᑦ: ᕖᕝᕗᐊᕆ 16, 2024 

 
ᑐᓂᔭᐅᖃᑦᑕᕐᑐᖅ ᐊᕐᕌᒍᑕᒫᖅ ᐅᓪᓗᓕᒫᒧᑦ ᐃᓕᓐᓂᐊᐸᒃᑐᒧᑦ ᐊᑎᓕᐅᖅᑕᐅᓯᒪᔪᓄᖅ ᓯᕗᓪᓕᖅᐹᒥᒃ, 
ᐊᐃᑉᐸᖓᓂ, ᐱᖓᔪᖓᓂ ᐅᕝᕙᓘᓐᓃ ᑎᓴᒪᖓᓂ ᐊᕐᕌᒍᒧᑦ ᐃᓕᓴᕆᔭᐅᓯᒪᔪᒥᒃ ᐃᓕᓐᓂᐊᒐᒃᓴᒥ ᐊᒃᑐᐊᔪᓄᑦ 
ᐊᐅᓚᑦᑎᓂᕐᒧᑦ, ᓇᖕᒥᓂᖃᕐᓂᕐᒧᑦ, ᑎᑎᕋᕐᕕᖕᒥᑦ ᑎᑎᖅᑭᕆᓂᕐᒧᑦ ᐃᓕᓐᓂᐊᕐᓂᕐᒧᑦ, ᐱᖃᓯᐅᑎᓪᓗᒋᑦ 
ᐃᓕᓐᓂᐊᒐᒃᓴᑦ ᑮᓇᐅᔭᓕᕆᓂᕐᒥ, ᑐᓴᐅᒪᔪᓕᕆᓂᕐᒥ, ᓂᐅᕈᑎᖃᕋᓱᖕᓂᕐᒧᓪᓗ ᐅᕝᕙᓘᓐᓃ ᐊᒃᑐᐊᔪᑦ 
ᑕᒪᒃᑯᓄᖓ ᐃᓕᓐᓂᐊᒐᒃᓴᑦ. ᐱᓇᔪᒃᑐᑦ ᓴᖅᑭᔮᖅᑎᑦᑎᔭᕆᐊᓖᑦ ᐊᖏᖅᓯᒪᓪᓚᕆᖕᓂᕐᒥᖕᓂᒃ 
ᐃᖅᑲᓇᐃᔮᖑᔪᓐᓇᖅᑐᓄᑦ ᐃᓅᓯᓕᒫᒥ ᑕᒪᒃᑯᓄᖓ ᐱᓕᕆᓂᕆᔭᐅᕙᒃᑐᓂᑦ. 

 
ᐱᓇᔪᒍᓐᓇᖅᑐᑦ: ᒪᑐᐃᖓᔪᖅ ᓄᓇᕗᒻᒥ ᐃᓄᖕᓄᑦ ᐊᑎᖃᖃᑕᐅᔪᓄᑦ ᓄᓇᕗᒻᒥ ᐊᖏᕈᒻᒥᒃ. 
ᓯᕗᓪᓕᐊᔾᔭᐅᓂᐊᖅᑐᑦ ᒪᓕᒃᖢᒋᑦ ᐅᑯᐊ: 

 
1. ᐃᓄᐃᑦ ᐱᓇᔪᒃᑐᑦ ᓴᓂᕋᔭᖕᒥᐅᑦ, ᐃᒡᓗᓕᖕᒥᐅᑦ, ᑲᖏᖅᑐᒑᐱᖕᒥᐅᑦ, ᒥᑦᑎᒪᑕᓕᖕᒥᐅᑦ, 

ᐃᒃᐱᐊᕐᔪᖕᒥᐅᑦ 
2. ᐃᓄᐃᑦ ᕿᑭᖅᑕᓂ ᓄᓇᖁᑎᖓᓂᖔᖅᑐᑦ 
3. ᐃᓄᐃᑦ ᐊᓯᖏᓐᓂᒃ ᓄᓇᕗᒻᒥᖔᖅᑐᑦ 

 
 
ᐆᒃᑑᑏᑦ ᐃᖅᑲᓇᐃᔮᑦ ᑕᐃᒎᓯᖏᑦ ᐃᖅᑲᓇᐃᔮᓄᑦ ᓇᖕᒥᓂᖃᕐᓂᕐᒧᑦ ᐊᐅᓚᑦᑎᓂᕐᒥ 
ᐊᑐᐃᓐᓇᐅᔪᑦ ᐹᕙᓐᓛᓐᑯᑦ ᐃᓚᓕᐅᑎᓯᒪᔭᖏᑦ: 

 
 ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄ ᐊᒻᒪᓗ ᐱᕚᓪᓕᕈᑎᒃᓴᒧᑦ ᐊᖏᖃᑎᒌᒍᒻᒧᑦ ᑲᒪᒋᔭᐅᓂᖓᓄ 

ᐊᐅᓚᑦᑎᔨ 
 ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ ᐱᕚᓪᓕᕈᑎᒃᓴᒧᑦ ᐊᖏᖃᑎᒌᒍᒻᒧᑦ ᐅᓂᒃᑳᓕᐅᖅᑎᔨᒻᒪᕆᒃ 
 ᑎᑎᕋᖅᕕᖕᒥᑦ ᐊᐅᓚᑦᑎᔨᒻᒪᕆᒃ 
 ᑐᓵᔩᑦ 
 ᑮᓇᐅᔭᓕᕆᓂᕐᒧᑦ ᕿᒥᕐᕈᔨ 
 ᑐᑭᒧᐊᒃᑎᑦᑎᔨ ᓂᐅᕐᕈᑕᐅᔪᓄᑦ ᐊᒻᒪ ᐊᐅᓪᓚᖅᑎᑦᑎᓂᕐᒧᑦ 
 ᐱᓕᕆᐊᒥ ᐊᐅᓚᑦᑎᔾᔪᑎᓄᑦ ᐊᐅᓚᑦᑎᔨ 
 ᐱᓕᕆᐊᒥ ᐊᐅᓚᑦᑎᔨ 
 ᐱᓕᕆᐊᒥ ᑲᒪᔨ 
 ᑐᓴᐅᒪᖃᑎᒌᒃᑐᓕᕆᓂᕐᒧᑦ ᖃᐅᔨᒪᔨᑦᑕᖅ 
 ᑮᓇᓗᐅᔭᓕᕆᔨᒻᒪᕆᒃ 
 ᑮᓇᐅᔭᓕᕆᔨᒻᒪᕆᒃ 
 ᑕᒻᒪᖅᓯᒪᔪᖅᓯᐅᖅᑎ 
 ᓇᖕᒥᓂᓕᕆᓂᕐᒧᑦ ᐱᔨᑦᑎᕋᐅᑏᑦ 



 ᐊᑭᓕᖅᑕᐅᔭᕆᐊᖃᖅᑐᓕᕆᔨ 
 ᐃᖅᑲᓇᐃᔭᖅᑐᓕᕆᔨ 
 ᐃᖅᑲᓇᐃᔭᖅᑐᓕᕆᔨᑯᓐᓂ ᐅᖃᐅᔾᔨᒋᐊᖅᑎ 
 ᐃᓄᐃᑦ ᑲᔪᓯᑦᑎᐊᖁᓪᓗᒋᑦ ᑲᒪᔨ 
 ᐃᓄᐃᑦ ᑲᔪᓯᑦᑎᐊᖁᓪᓗᒋ ᐃᓕᓴᐃᔨ 
 ᐃᓄᐃᑦ ᐃᖅᑲᓇᐃᔭᖅᑖᖅᐸᓪᓕᐊᓂᕐᒧᑦ ᖃᐅᔨᒪᔨᒻᒪᕆᒃ 
 ᐃᓄᖕᓂᑦ ᐃᓚᐅᑎᑦᑎᓂᕐᒧᑦ ᑲᒪᔨ 
 ᐱᓕᒻᒪᒃᓴᐃᔨ − ᐃᓄᒃ ᐃᓕᓐᓂᐊᖅᐸᓪᓕᐊᔪᖅ ᐃᑲᔪᖅᑎ 
 ᐃᓄᐃᑦ ᑲᔪᓯᑦᑎᐊᖁᓪᓗᒋ ᐃᓕᓴᐃᔨ 
 ᐃᖅᑲᓇᐃᔭᖅᑐᓕᕆᓂᕐᒧᑦ ᐅᖃᐅᔾᔨᒋᐊᑎ - ᐃᓄᐃᑦ ᑭᒡᒐᖅᑐᐃᔨᖏᓐᓄᑦ 

 
ᐱᓇᔪᒃᑐᓄᑦ ᒪᓕᒃᑕᐅᔭᕆᐊᓖᑦ: 
ᑎᓕᐅᕆᕗᒍᑦ ᐃᓕᓐᓂᐊᒃᑲᓐᓂᕈᒪᔪᓗᒃᑖᓂᒃ ᓯᓚᑦᑐᖅᓴᕐᕕᖕᒥ ᐱᓇᔪᖁᓪᓗᒋᑦ ᐃᓚᖓᓐᓄᑦ ᐃᑲᔫᓯᐊᒃᓴᓄᑦ 
ᐃᓕᓐᓂᐊᕈᑎᒃᓴᖏᑦ ᒪᓕᓪᓚᑦᑖᙱᒃᑲᓗᐊᕈᑎᒃ ᓇᓗᓇᐃᔭᖅᓯᒪᔪᓄᑦ ᖁᓛᓂᖅᑐᓂ. ᐱᓇᔪᖕᓂᐊᕐᓗᓂ, 
ᑐᓂᓯᔭᕆᐊᓖᑦ ᑕᑕᑎᕆᐊᓕᖕᓂᒃ ᐃᑲᔪᖅᓱᐃᔾᔪᑎᓂᒡᓗ ᑎᑎᖅᑲᓂᒃ (ᑎᑎᕋᖅᓯᒪᔪᑦ ᐱᓇᔫᑎᓄᑦ 
ᖃᐅᔨᒪᔾᔪᑎᓂ), ᐹᕙᓐᓛᓐᑯᑦ ᑎᑎᕋᕐᕕᖏᓐᓂᒃ ᐃᒃᐱᐊᕐᔪᖕᒥ, ᑲᖏᖅᑐᒑᐱᒃ, ᓴᓂᕋᔭᒃ, ᐃᒡᓗᓕᒃ, 
ᒥᑦᑎᒪᑕᓕᖕᒥᓪᓗ, ᐅᑭᐅᖅᑕᕐᑐᒥᒃ ᑐᑦᑕᕐᕕᑦᑎᓐᓂ ᐃᖃᓗᖕᓂ, ᐅᕝᕙᓘᓐᓃ ᖃᕆᑕᐅᔭᒃᑯᑦ 
ᐃᕐᖐᓐᓈᖅᑕᐅᑎᒃᑯᑦ ᐅᕘᓇ contact@baffinland.com. ᐱᓇᔫᑏᑦ ᑕᑕᑎᕆᐊᓖᑦ ᐊᑐᐃᓐᓇᐅᔪᑦ 
ᐹᕙᓐᓛᓐᑯᑦ ᖃᕆᓴᐅᔭᒃᑯᑎ ᐃᑭᐊᖅᑭᕕᖓᓂ ᐊᒻᒪᓗ ᐹᕙᓐᓛᓐᑯᑦ ᑎᑎᕋᕐᕕᖏᓐᓂ ᐅᑭᐅᖅᑕᖅᑐᒥᓗ 
ᑐᑦᑕᕐᕕᖓᓂ. ᑐᑭᓯᒋᐊᒃᑲᓐᓂᕈᒪᒍᕕᑦ, ᖃᐅᔨᒋᐊᕐᕕᒋᑎᒍᑦ. 
 
ᓂᕆᐅᒃᐳᒍᑦ ᐱᓇᔪᒍᑎᔅᓯᓐᓂᒃ! 

ᐹᕙᓐᓛᓐ ᓴᕕᒃᓴᓂᒃ ᐅᔭᕋᖕᓂᐊᕐᕕᕐᒧᑦ ᐃᑲᔫᓯᐊᒃᓴᓄᑦ ᑲᑎᒪᔨᕋᓛᑦ 


